Në bazë të nenit 68 paragrafi 2 të Kushtetutës së Republikës së Maqedonisë, Kuvendi i Republikës së Maqedonisë, në seancën e mbajtur më 1 mars 2010, miratoi

REZOLUTË

PËR NDIKIMET E NDRYSHIMEVE KLIMATIKE

NË REPUBLIKËN E MAQEDONISË

 
Duke u thirrur në konkluzionet e përmbajtura në dokumentin e miratuar në Konferencën botërore për ndryshimet klimatike në Kopenhagë, në vitin 2009;


Duke pasur parasysh informatat për ndryshimet klimatike në Republikën e Maqedonisë të cilat bazohen në analizë komparative në kohëzgjatje prej 30 vitesh, si dhe parashikimet për ndryshimet klimatike deri në fund të vitit 2100;

Duke u ballafaquar me pasojat që mund të dalin nga ndikimi i ndryshimeve klimatike në Republikën e Maqedonisë, sipas rezultateve nga skenarët për ndryshimet klimatike;


Duke shprehur brengosjen për pasojat që do të ndodhin nga ndikimet afatgjata të ndryshimeve klimatike në sferat më të ndjeshme; në bujqësi, pylltari, resurset ujore, shumëllojshmërinë biologjike dhe në shëndetësi; 


Duke vlerësuar se të gjitha parametrat e nevojshme për prodhim të rregullt bujqësor ndryshohen në drejtim të krijimit të kushteve të pavolitshme të shprehura me deficit të ujit, paplleshmëri dhe paraqitje të periudhës së thatësisë në të gjitha rajonet më të rëndësishme bujqësore në Republikë;   

Duke u nisur nga ajo se zvogëlimi i prodhimit të kulturave më të ndjeshme, veçanërisht të grurit dimëror, hardhisë së rrushit dhe jonxhës, në të gjitha rajonet, do të shkaktojë dëm të drejtpërdrejtë ekonomik i cili vlerësohet përafërsisht 30 milion euro deri në vitin 2025 dhe do të rritej deri në 40 milion deri në vitin 2100; 

Të vetëdijshëm për faktin se ndikimi i drejtpërdrejtë dhe i tërthortë nga rritja e temperaturave do ta zvogëlojë produktivitetin e kafshëve shtëpiake dhe do të sjellë në paraqitjen e sëmundjeve;

Duke konstatuar se ndryshimet klimatike do të ndikojnë negativisht në pylltari, përmes zhdukjes së pjesëve të veçanta nga kurorat dhe trungje të tëra, nga insektet dhe sëmundjet, zjarret në pyje dhe sipërfaqe të djegura, si dhe migrim të llojeve të drunjve të pyjeve kah lartësitë më të larta mbidetare; 

Duke parë se ndryshimet klimatike kanë ndikime komplekse mbi shëndetin e njerëzve të cilat përfshijnë sëmundje dhe gjendje me përfundimin të mundshëm vdekjeprurës, përkatësisht ndikime, para se gjithash, të shkaktuara nga kushtet ekstreme të kohës (vërshime, thatësira dhe kohë të këqija), si dhe nga efektet e ndotjes së ajrit;

Duke sugjeruar se ndikimi i ndryshimeve klimatike do të ketë efekt negativ mbi resurset ujore të shprehur përmes zvogëlimit drastik të resurseve të ujit në disponim në periudhën e ardhshme, si dhe mbi kualitetin e ujërave; 

Kuvendi i Republikës së Maqedonisë 

1. Konstaton se për shkak të ndikimeve të ndryshimeve klimatike vendit i është i nevojshëm përshtatje ndaj ndryshimeve klimatike dhe zvogëlimi i pasojave nga ndikimi i tyre; 

2. Do të angazhohet që zhvillimi i ardhshëm i shtetit të bazohet në respektimin e parimit të mosshkatërrimit të mjedisit jetësor dhe zgjedhje të zgjidhjeve që kontribuojnë në zvogëlimin dhe zbutjen e ndikimit nga ndryshimet klimatike; 

3. Thekson se Republika e Maqedonisë ka interes nga vendosja e masave për përshtatje dhe zvogëlim të ndikimit nga ndryshimet klimatike; 

4. Vlerëson se për këtë qëllim është i domosdoshëm aktiviteti i koordinuar i Kuvendit, Qeverisë dhe i institucioneve tjera shtetërore, si dhe bashkëpunimi me shoqatat dhe organizatat e interesuara joqeveritare; 

5. Konsideron se problemi me përshtatjen e Republikës së Maqedonisë ndaj ndryshimeve klimatike duhet të rregullohet me miratimin e ligjeve të posaçme, si dhe me masa rrjedhëse të cilat duhet t'i marrë Qeveria e Republikës së Maqedonisë;

6. Sugjeron në nevojën që Qeveria e Republikës së Maqedonisë të parashtrojë raporte vjetore në Kuvend për masat të cilat i merr për përshtatjen e tokës ndaj ndryshimeve klimatike dhe zvogëlimin e pasojave nga ndikimi i tyre;

  7. Angazhohet, që së bashku me Qeverinë e Republikës së Maqedonisë, të vazhdojë me marrjen e masave për njoftimin e institucioneve ndërkombëtare përkatëse dhe organizatave me ndikimin e ndryshimeve klimatike në Republikën e Maqedonisë dhe t'i qaset internacionalizimit më adekuat të këtij problemi;

8. Vlerëson se për zgjidhjen e këtij problemi janë të nevojshme mjete financiare të cilat duhet të sigurohen nga më shumë burime, (Buxheti i Republikës së Maqedonisë, fondet ndërkombëtare për qëllime ekologjike, persona të interesuar juridikë dhe fizikë, ngarkime ndërkombëtare me borxh  dhe të tjera);

9. E shpreh gatishmërinë që masat e përcaktuara me këtë rezolutë të jenë një nga prioritetet e Kuvendit në udhëheqjen e politikës zhvillimore dhe rrjedhëse për zvogëlimin e pasojave nga ndryshimet klimatike në Republikën e Maqedonisë, ndërsa njohurinë do ta vë në funksion të miratimit të rregullt të vendimeve politike;

10. Kjo rezolutë do të dorëzohet në Qeverinë e Republikës së Maqedonisë.

11. Kjo rezolutë do të botohet në "Gazetën zyrtare të Republikës së Maqedonisë".   

KUVENDI I REPUBLIKËS SË MAQEDONISË

      Numër 07-973/1                                                  Kryetari

        1 mars 2010                                      i Kuvendit të Republikës së

             Shkup                                                       Maqedonisë

                                                     Trajko Veljanoski, d. v.

